CONGREGATIO GENERALIS CLX
13 novembris 1965

Exc.mus P, D. PEricLES FELICI, arch, tit. Samosatensis, Ss. Concilii
secretarius generalis:

Patres venerabiles, congregationem 160 moderabitur em.mus ac
rev.mnus D. card. Tulius Dopfner, arch. Monacensis-Frisingensis.

In hac congregatione, prosequentur suffragationes quoad schema
de ministerio et vita presbyterorum.

Exactis suffragationibus, congregatio solvetur ita ut Patres qui iam
proposuerunt petere Florentiam possint hoc facere cum aliqua com-
moditate.

In hac congregatione, distribuetur Patribus imptimis pars prima sche-
matis constitutionis pastoralis de Ecclesia in mundo buius temporis; et
ideo textus est completus. In ultimis paginis, habetur elenchus suffra-
gationum — videbitis, Patres —, sed, in pag. 60 — ut postea melius
dicam suo tempore — habetur indicata aliqua suffragatio in conclusione
per placet vel nonm placet. Haec suffragatio anticipatur ante ultimam
suffragationem, quae erit itaque de conclusione et de integro capite, per
triplicem formulam. Sed, cum tempus adsit, postea haec repetam quando
vos potestis videre ipsum textum.

- Distribuetur etiam textus schematis de divina revelatione de qua
agetur in sessione publica diei 18 novembris huius anni. Et Sanctissimus
Pontifex statuit esse deferendum in sessionem publicam — quae est
octava, uti scitis — etiam schema de apostolatu laicorum, cuius textus
dabitur vobis vel feria IT vel feria ITI proximae hebdomadae. '

Distribuetur etiam Patribus textus, Patribus reservatus, Adhorta-
tionis. Apostolicae Postrema Sessio, quemadmodum dixi heri.

Lego, Patres, exitus suffragationum quae heri habitae sunt, qui exitus
nondum fuerunt proclamati. :

Suffragatio 461:

Inter praesentes votantes . . . . . . . 2.120

Dixerunt placet . . . . . . . . . . 2.016
non placet . . . . . . . . . 84

placet iuxta modum .
Suffragia nulla .~

Suffragatio 462:

Praesentes votantes Patres
Dixerunt placet
non placet . .
placet iuxta modum .
Suffragium nullum

Suffragatio 463:

Patres praesentes votantes
Dixerunt placet
non placet . .
placet iuxta modum .

Suffragatio 464, quae est super integro Capite II:

Patres praesentes votantes .
Dixerunt placet

non placet .
placet iuxta modum .

Suffragia nulla .

Ergo schema habuit maioritatem requisitam, quoad has suffragatio-

nes; et nunc prosequemur cum aliis suffragationibus.

- Exc.mus P. D. Toannes Kroi, arch. Philadelphiensis Latinorum,
subsecretarius Concilii: Suffragatio 466, quae est decima super schemate
decreti de ministerio et vita presbyterorum. Lego nunc textum, quem

invenietis in pag. 37. Nn. 15-16 [cf. pag. 374-378].

Ergo quaeritur ad hanc 466 suffragationem: placet an non placet?

Secretarius genmeralis; Patres venerabiles, lego exitum suffragatio-

nis 465

Patres praesentes votantes .

Dixerunt placet

' non placer . .
placet iuxta modum .

2.125

2.107

‘Communico vobis, Patres, intimationem quae est facta a regente ad
interim Praefecturam Caeremoniarum Apostolicarum, super sessione
publica proxima. Lego summatim [cf. vol. IV, pars I, pag. 43].

« Feria V, die 18 novembris anno 1963, in festo Dedicationis Ba-
silicarum Sanctorum Petri et Pauli Apostolorum, hora nona, in Patriar-
chali Basilica Vaticana, Concilii Oecumenici Vaticani IT publica solemnis
sessio erit, Sanctissimo Domino Nostro Paulo PP. VI Missam cum
nonnullis Patribus Conciliaribus concelebrante ».

Sed addo, Patres venerabiles, Summum Pontificem, ad ostendendam
suam benevolentiam erga peritos, quorum non pauci cum summo amote
erga Ecclesiam et alacriter laboraverunt, aliquando in abscondito, decre-
visse ut, inter concelebrantes essent aliqui periti [ plausus].

Ergo intimatio complenda est his verbis: « ... nonnullis Patribus
Conciliaribus ef peritis concelebrante ».

« Intimentur omnes et singuli em.mi ac rev.mi DD. cardinales qui,
vestibus rubris, calceis rubris et galero usuali rubro induti, ad Patriar-
chalem Basilicam Vaticanam accedent, ubi in Sacello S. Sebastiani, de-
positis mantelletis et mozzetis, supra rochetum (et si sint ex Ordine
Episcoporum etiam supra superpelliceum) assument amictum et sacra
paramenta suo Ordini propria albi coloris cum mitra serico-damascena
(Episcopi pluviale cum formali); deinde in Sacellum Sanctissimae Tri-
nitatis convenient ibique adventum Summi Pontificis exspectabunt,
accessuri cum Eo ad Aulam Conciliarem.

« Cappellani Caudatarii ... » etc.

« Rev.mi Patres Conciliates cum Summo Pontifice celebraturi in
praedicto Sacello S. Sebastiani omnes vestes sacras pro Missae celebra-
tione induent; postea una cum Cardinalibus, Sanctissimum Dominum
processionali more ad Aulam Conciliarem comitabuntur.

« Exc.mi Patriarchae, Archiepiscopi, Episcopi, Abbates ad Patriar-
chalem Basilicam Vaticanam accedent, ubi, in atrio Basilicae, supra ro-
chetum, amictum, pluviale album et mitram albam lineam assument;
ceterique Conciliares Patres et Officiales Concilii vestes sibi proptias
induent. Omnes dein continuo et ordinate ad Aulam Conciliarem per-
gent, proptia subsellia adepturi.

« Officiales, Praelati Cappellae Papalis ... », etc.

« Fit initium publicae sessionis Concilii.

Post Decreta ab Archiepiscopo Secretario Generali Concilii, nomine
Summi Pontificis lecta, ipse Exc.mus Secretarius requiret a Patribus de
decretis lectis sententiam.

Deinde Summus Pontifex, una cum Patribus concelebrantibus ad

Altare Confessionis veniet, ubi, depositis formali et pluviali, casulam
induet et fit initium concelebrationis.

Expleta Missa, Summus Pontifex, deposita casula, iterum induet
pluviale, formale et mitram, duobus Cardinalibus Diaconis antiquioribus
Ipsi se sociantibus, et ad sedem eminentem ascendet.

Postea perficitur Ritus publicae sessionis Concilii.

Intimentur itague omnes et singuli ... », etc. « qui omnes praesto
esse debent hora saltem octava cum dimidio. Et ex his, qui cappa induti
interesse debent, eas, sine pellibus, supra consuetas vestes assument in
Sacrario Basilicae Vaticanae.

De mandato Sanctissimi Domini Nostri Papae

SarvaToRE CAPOFERRI ,
Praefecturam Caeremoniarum Apostolicarum
Regens ad interim »

Summatim legi. Ceterum, ante sessionem, vobis dabitur exemplar
huius intimationis, uti suetum est. '

Exc.mus P. D. ViLieLmus KeEMPF, ep. Limburgensis, subsecreta-
rius Concilii: Suflragatio 467. Videatis pag. 41, n. 17 [¢f. pag. 378-380].
Patres venerabiles, textus iste, modo lectus, placet an non placet? Suf-
fragatio est 467.

Secretarius gemeralis: Patres venerabiles, proponitur nunc suffraga-
tio 468, quae est super integro art. II; itaque triplici formula utendum
est. Lego initium et finem. Videatis pag. 37 [cf. pag. 374-380]. Patres
venerabiles, hic articulus, qui pro toto lectus habendus est, placerne
vobis, non placet, placet iuxta modum?

Patres venerabiles, dum schedae auferuntur et antequam subsequens
suffragatio legatur, do vobis notitiam: quod a feria II proxima, nempe
a die 15 novembris, aperta manebit omnibus exhibitio imaginum luce
expressarum, vulgo « photographiae », quae respiciunt nostrum Sacrum
Concilium.

Omnes possunt hanc exhibitionem invisere, omnibus diebus, etiam
festivis, ab hora octava cum dimidio ad horam decimam tertiam; et, in
diebus non-festivis, etiam a decima sexta hora ad vicesimam. Exhibitio
prostat in antiqua et artistica ecclesiola dicta heic Romae « San Loren-
zino », quae est in via ubi invenitur nostra secretaria generalis, scil.
via Pancrazm Pfeiffer, quae erat iam via Serristori, n. 10.

Quoad hanc exhlbltlonem habetur etiam concursus photographlcus

ita ut praemio donentur omnes photographi qui imagines melius ex-
presserint. '
. Omnes Patres, uti patet, humanissime invitantur.

Exc.mus P. D. Iacosus Le CORDIER, ep. tit. Prienensis, aux. Pari-
siensis, subsecretarius Concilif: Sufiragatio 469. Pag. 43, nn. 18-19
[¢f. pag. 380-383]. Haec est, Fratres venerabiles, suffragatio 469:
placet vel non placer?

Secretarius generalis: Patres venerabiles, aliqui conqueruntur quod
secretarius generalis multum loquatur. Credite mihi, Patres venerabiles,
ego tacerem semper, quia silentium est res omnium difficilis et virtutem
exigit, et in silentio quaeritur Deus. Attamen silentium non semper suf-
ficit ad exprimendas res et oportet loqui. Eo vel magis quod secretarius
generalis fere nunquam loquitur ex propria auctoritate. Auctoritas est
solummodo in aligua natrratiuncula lepida, in aliis non!

Audiatis nunc! Ut videtis, suffragationes iam tempus implent con-

gregationum generalium; et praevidetur etiam proxima hebdomada, cum
schema de Ecclesia in mundo buius temporis sit satis longum, multum
tempus occurrere ad legendas suffragationes et, dum legitur textus, di-
stribui et auferri facile possunt schedulae. -
- - - Quapropter, expositiones praesidum conferentiarum episcopalium
circa indulgentias haud commode fieri possunt. Rogantur propterea iidem
praesides ut velint has relationes scripto tradere, ut plurimi praesides
fecerunt iam, hoc recordantes quod Sacra Paenitentiaria mandatum
habuit a Summo Pontifice non disceptationem theologicam praeparare
sed tantum disciplinam circa indulgentias ita disponere ut haec accepta-
bilior fieret. Et circa hoc invitatae sunt conferentiae episcopales ad expri-
mendas suas sententias. Ergo velint Praesides huic proposito fidem set-
vare ut labor Sanctae Sedis deinde facilior evadat.

In hac aula etiam quaedam puncta doctrinae attacta sunt: haec cer-
tissime studio supponentur, quamvis circa aliqua puncta fam nunc reser-
vationes faciendae sint.

Ergo velint Patres praesides hoc attendere et hoc proposito suas
expositiones nostrae secretariae tradere.

Gratias plurimas patientibus Patribus!

Excmus P. D. Casimirus MorciLro, arch. Matritensis-Complu-
tensis, subsecretarius Concilii: Suflragatio 470. Videatis pag. 46.
Nn. 20-21 et 22 [cf. pag. 383-388). Venerabiles Patres, placet an non
placet?

Secretarius genmeralis: Patres venerabiles, adhuc loquor! Summius
Pontifex coram admittet feria II proxima, die 15 novembris, hora 7,30
post meridiem, episcopatus Australiae, Novae-Zelandae et Oceaniae ...,
Australiae, Novae-Zelandae et Oceaniae.

Legitur ultima suffragatio, quae est super integrum art. III; itaque
triplici formula suffragandum est. Numerus suffragationis est 471. Vi-
deatis pag. 43 [cf. pag. 380-388]. Placetne, Patres venerabiles, hic tet-
tius articulus qui totus habendus est lectus, non placet, placet iuxta
modum? Respondeatis, quaeso.

Velitis exspectare, Patres, dum schedae et modi colliguntur.

Legitur exitus suffragationis 466, quae est prima hoc mane facta:

Patres praesentes votantes . . . . . . . 2.091
Dixerunt placetr . . . . . . . . . . 2005
non placetr . . . . . . . . . 65
placet iuxta modum . . . . . . 17
Suffragianulla . . . . . . . . . . . 4

Quaeritur a quibusdam peritis utrum numismata jisdem dentur. Cer-
tissime, uti iam dixi. Sufficit exspectare aliquantisper.

Moderator: Proxima congregatio generalis erit die feria IT, hora nona
cum dimidio.

Em.mus P. D. Eucentus card. TissErANT: Reponatur Sacrosanc-
tum Evangelium.



